
Postovana/i

Pred vama je treci broj zajednickog Biltena o evropskim integracijama parlamenata u Bosni i Hercegovini, koji
donosi pregled klju¢nih dogadaja i aktivnosti bh. parlamenata u procesu evropskih integracija u posljednjih
12 mjeseci. Ovaj period (januar — decembar 2019) obiljezilo je vise dogadaja znalajnih za napredak BiH na
putu evropskih integracija medu kojima je najvazniji usvajanje Rezolucije Evropskog parlamenta o BiH, predaja
dodatnih odgovora BiH na Upitnik Evropske komisije i usvajanje Misljenja Evropske komisije o zahtjevu BiH za
¢lanstvo u EU. U sirem EU kontekstu doslo je do promjena u temeljnim institucijama Evropske unije odrzava-
njem izbora za Evropski parlament i stupanjem na duznost novog saziva Evropske komisije s Ursulom von der
Lejen na Celu. Odrzana je i 9. konferencija predsjednika parlamenata zemalja Jugoistocne Evrope na kojoj je
usvojena Budimpestanska izjava o vaznosti prosirenja EU na zemlje Zapadnog Balkana. Uvjereni smo da Ce i
ovo izdanje Biltena Parlamentarne skupstine Bosne i Hercegovine, Parlamenta Federacije Bosne i Hercegovine,
Narodne skupstine Republike Srpske i Skupstine Brcko Distrikta BiH omoguciti da na jednom mjestu dobijete
pregled svih aktuelnih dogadaja vezanih za evropske integracije te da e doprinijeti sveobuhvatnijem informi-

ranju o ovom procesu.

U Rezoluciji EP o BiH za 2018. godinu naglasena potreba za postizanjem
dogovora o Poslovniku Parlamentarnog odbora za stabilizaciju i pridruzivanje

Evropski parlament je 13. februara 2019. usvojio
Rezoluciju o Bosni i Hercegovini za 2018. godinu

u kojoj je konstatirano da je od sredine 2017. godine

u zemlji znatno usporen proces usvajanja reformi
povezanih s eurointegracijskim ambicijama drZave BiH.

Evropski parlamentarci smatraju da je integracija u Evropsku uniju
sveobuhvatan proces koji zahtijeva politicku volju, zajednicke napore
svih ucesnika i konsenzus o Reformskoj agendi. Deklarativna pre-
danost evropskom putu mora biti uskladena s dosljednim provode-
njem reformi.

U Rezoluciji je izrazena zabrinutost u vezi sa i dalje rairenom korupci-
jom uprkos iskazanoj politickoj volji za borbu protiv nje. Korupcija se,
u navodima Rezolucije, reflektirala i na opce izbore, kao i na prediz-
bornu kampanju u kojoj je prevladavala etnonacionalisticka retorika
usmjerena na pitanja podjela iz proslosti umjesto na svakodnevne po-
trebe i nacine rjeSavanja problema s kojima se bosanskohercegovacki
gradani svakodnevno suocavaju.

U vezi sa izborima, u Rezoluciji se poziva na potrebu izmjena posto-
jec¢ih pravnih nedostataka u Izbornom zakonu BiH posebno u oblasti
osiguranja zastite ljudskih prava. Kao preduslov za napredak u inte-
gracijskom procesu naglasena je potreba za postizanjem dogovora o
Poslovniku Parlamentarnog odbora za stabilizaciju i pridruzivanje te
istaknut znacaj funkcioniranja demokratskih institucija.

U Rezoluciji je izraZzeno Zaljenje zbog izostanka napretka u oblasti slo-
bode izrazavanja i nezavisnosti medija. Evropski parlament primjecuje
da je postignut odredeni napredak u vezi s ekonomskim razvojem i
konkurentnoscu iako je zemlja jos u fazi ranog uspostavljanja funkcio-
nalne trzisne ekonomije. U Rezoluciji se pozitivno ocjenjuju svi napori
za uspostavljanjem, odrzavanjem i razvojem dobrosusjedskih odnosa
u regionu te shodno tome i potpisivanje brojnih bilateralnih dokume-
nata. Posebno je naglaseno da je zahtjev drzave Bosne i Hercegovine
za ¢lanstvo u Evropskoj uniji njen strateski izbor te da se on kao takav
mora realizirati kroz konkretne rezultate na terenu.

Cijeli tekst Rezolucije Evropskog parlamenta o BiH dostupan na:
https://www.europarl.europa.eu/doceo/document/TA-8-2019-0095_
EN.html

Bosna i Hercegovina predala odgovore na dodatna pitanja iz Upitnika EK

Predsjedavajuci Predsjednistva Bosne i Hercegovine
Milorad Dodik urucio je 4. marta 2019. u Briselu
dodatne odgovore na pitanja iz Upitnika Evropske
komisije potpredsjednici Evropske komisije i

visokoj predstavnici Evropske unije za vanjske
poslove i sigurnosnu politiku Federiki Mogerini i
komesaru za susjedsku politiku i pregovore

o prosirenju Johanesu Hanu.

Bosanskohercegovacke institucije zavrsile su odgovore na
dodatnih 655 pitanja iz Upitnika Evropske komisije koji su
utvrdeni i usaglaseni u tijelima mehanizma koordinacije,
a usvojeni na vanrednoj sjednici Vije¢a ministara 24. feb-
ruara 2019. zajedno s Informacijom o tehnickoj finalizaciji
odgovora.

Odgovore na dodatna pitanja zatrazila je Evropska komisija
20. juna 2018. radi pojasnjenja odgovora na prvobitnih
3.242 pitanja iz Upitnika, te uklju¢ivanje podataka iz 2017.
godine koji ranije nisu mogli biti prikupljeni. Najveci broj
pitanja odnosio se na Politicki kriterij (106), poglavlje 14.
Transportna politika (38), poglavlje 19. Socijalna politika
i zaposljavanje (43), poglavlje 24. Pravda, sloboda i sigur-
nost (36), te Ekonomski kriterij (33). Ukupno je odgovore-
no na 3.897. pitanja, a svi odgovori dati su na 23 hiljade
stranica, na njih je odgovaralo 1.500 drzavnih sluzbenika
koji su bili podijeljeni u 35 grupa. Odgovaranje na dodatna
pitanja dio je cjelokupnog procesa koji ima za cilj pripremu

misljenja o kandidatskom statusu BiH za ¢lanstvo u Evropskoj uniji, a u kojem
¢e Evropska komisija saciniti detaljnu analizu stanja u zemlji i procjenu kom-
patibilnosti sistema BiH sa sistemom i vrijednostima koje postoje u Evropskoj
uniji i njenim ¢lanicama, te dati ocjenu spremnosti drzave BiH da prede u
narednu fazu odnosa s EU.


https://www.europarl.europa.eu/doceo/document/TA-8-2019-0095_EN.html

Usvojeno misljenje Evropske komisije o kandidatskom statusu BiH za ¢lanstvo u EU

Komesar za evropsku susjedsku politiku i prosirenje Johanes Han pred-
stavio je 29. maja 2019. Izvjestaj o kandidatskom statusu zemalja za
¢lanstvo u Evropsku uniju uklju¢ujudi i Bosnu i Hercegovinu. U sklopu
Izvjestaja koji se odnosi na Bosnu i Hercegovinu objavljeno je i Misljenje
o zahtjevu BiH za ¢lanstvo u Evropskoj uniji ¢iji je sastavni dio i Anali-
ticki izvjestaj (IzvjeStaj dostupan na: https://europa.ba/wp-content/
uploads/2019/06/Analiti¢ki-izvjestaj-Misljenje-Komisije-o0-zahtje-
vu-Bosne-i-Hercegovine-za-clanstvo-u-Evropskoj-uniji.pdf )

Evropska komisija smatra da bi se pregovori za pristupanje Bosne i Her-
cegovine EU trebali otvoriti kada zemlja postigne potreban stepen uskla-
denosti s kriterijima za clanstvo, a posebno s politickim kriterijima iz
Kopenhagena kojima se zahtijeva stabilnost institucija koje garantiraju
demokratiju i vladavinu prava. Bosna i Hercegovina morat ¢e temeljito
poboljsati svoj zakonodavni i institucionalni okvir kako bi se osiguralo
ispunjavanje sljedecih klju¢nih prioriteta:

Demokratija/ Funkcioniranje

1. Osigurati da se izbori provode u skladu s evropskim standardima
tako $to ce provesti relevantne preporuke OSCE-a/ODIHR-a i Vene-
cijanske komisije, osigurati transparentnost finansiranja politickih
stranaka i odrzati lokalne izbore u Mostaru.

2. Osigurati vidljive rezultate kada je u pitanju funkcioniranje meha-
nizma koordinacije o pitanjima koja se odnose na EU na svim nivo-
ima, ukljucujudi i pripremu i usvajanje nacionalnog programa za
usvajanje acquisa.

3. Osigurati pravilno funkcioniranje Parlamentarnog odbora za stabi-
lizaciju i pridruzivanje.

4.  Temeljito unaprijediti institucionalni okvir, uklju¢ujudi i na ustav-
nom nivou, kako bi se:

a) osigurala pravna sigurnost u smislu podjele nadleznosti
izmedu nivoa vlasti;

b) uvela klauzula o zamjeni kako bi se drzavi nakon pristupanja
omogucilo privremeno ostvarivanje nadleznosti drugih nivoa
vlasti radi sprecavanja i otklanjanja povreda prava EU;

¢) garantirala nezavisnost pravosuda, ukljucujuci i njegovu sa-
mostalnu instituciju (VSTV);

d) reformirao Ustavni sud, ukljucujuéi i rjesavanje pitanja
medunarodnih sudija i osiguralo provodenje njegovih odluka;

e) garantirala pravna sigurnost, ukljucujudi i putem uspostav-
ljanja pravosudnog tijela kojem bi bilo povjereno da osigura
dosljedno tumacenje prava u cijeloj Bosni i Hercegovini;

f)  osigurala jednakost i nediskriminacija gradana, posebno pos-
tupanje prema presudi Evropskog suda za ljudska prava u
predmetu Sejdic i Finci;

g) osiguralo da su svi organi uprave zaduzeni za provodenju
acquisa zasnovani isklju¢ivo na profesionalizmu i da se ukloni
pravo veta u procesu donosenja odluka, u skladu s acquisem.

5. Preduzeti konkretne korake na unapredenju okruzenja pogodnog
za pomirenje kako bi se prevazislo nasljede rata.
Vladavina prava

6.  Unaprijediti funkcioniranje pravosuda usvajanjem novih zakona o
Visokom sudskom i tuzilackom vijecu i sudovima BiH u skladu s ev-
ropskim standardima.

7. Jacati prevenciju i borbu protiv korupcije i organiziranog kriminala,
ukljucujucii protiv pranja novca i terorizma, prvenstveno putem:
a) usvajanja i provodenja propisa o sukobu interesa i zastiti uz-

bunjivaca;

b) osiguravanja djelotvornog funkcioniranja i koordinacije tijela
za borbu protiv korupcije;

c) uskladivanja zakonodavstva i jacanje kapaciteta za javne
nabavke;

d) osiguravanja efikasne saradnje izmedu tijela za provodenje
zakona i s tuzilastvima;

e) demonstriranja napretka u ostvarivanju rezultata proaktivnih
istraga, potvrdenih optuznica, krivicnog gonjenja i pra-
vosnaznih osudujucih presuda u predmetima organiziranog
kriminala i korupcije, ukljucujuci i one na visokom nivou;

f)  depolitizacije i restrukturiranja javnih preduzeca i osigurava-
nja transparentnosti procesa privatizacije.

8. Osigurati efikasnu koordinaciju upravljanja granicama i kapacite-
tima za upravljanje migracijama na svim nivoima i osigurati funk-
cioniranje sistema azila.

Osnovna prava

9. Jacati zadtitu prava svih gradana, posebno osiguravanjem pro-
vodenja zakona o nediskriminaciji i o rodnoj ravnopravnosti.

10. Osigurati pravo na zivot i zabranu mucenja, posebno
(@) ukidanjem upucivanja na smrtnu kaznu u Ustavu Republike
Srpske i
(b) imenovanjem nacionalnog mehanizma za prevenciju
mucenja i ne¢ovjecnog postupanja.
11.  Osigurati podsticajno okruzenje za civilno drustvo, posebno postu-
juci evropske standarde o slobodi udruzivanja i slobodi okupljanja.

12. Garantirati slobodu izrazavanja i medija i zastitu novinara, posebno
putem:

(@) osiguranja odgovarajuceg sudskog procesuiranja predmeta
prijetnji i upotrebe nasilja nad novinarima i medijskim rad-
nicima, i

(b) osiguravanja finansijske odrzivosti sistema javnih RTV servisa.

13.  Unaprijediti zastitu i inkluziju ranjivih grupa, posebno osoba s in-
validitetom, djece, LGBTI osoba, pripadnika romske zajednice, pri-
tvorenika, migranata i trazilaca azila, kao i raseljenih lica i izbjeglica
s ciljem zatvaranja Aneksa VII. Dejtonskog mirovnog sporazuma.

Reforma javne uprave

14, Zavrsiti neophodne korake u reformi javne uprave s ciljem una-
predenja sveukupnog funkcioniranja javne uprave osiguravanjem
profesionalne i depolitizirane drzavne sluzbe i koordiniranim pris-
tupom u kreiranju politika u cijeloj drzavi.

Komisija podstice BiH, na svim nivoima vlasti, da usaglasi i realizira so-

cioekonomske reformske mjere, u skladu sa strateskim smjernicama Pro-

grama ekonomskih reformi. Takoder poziva BiH da nastavi regionalnu
saradnju i jacanje bilateralnih odnosa sa susjednim drzavama, ukljucu-
jucii sklapanje sporazuma o granici i zalaganjem za trajno pomirenje na

Zapadnom Balkanu. Komisija preporucuje Vijecu da razmotri Misljenje

i da preduzme aktivnosti u vezi s navedenim klju¢nim prioritetima na-

kon formiranja vlasti u BiH. Komisija ¢e pratiti napredak BiH unutar in-

stitucionalnog okvira Sporazuma o stabilizaciji i pridruzivanju i nastavit

e pruzati finansijsku podrsku BiH u okviru Instrumenta pretpristupne

pomodi. Komisija ¢e podnijeti izvjeStaj o BiH kao dio Paketa prosirenja

2020. godine u kojem ¢e se analizirati provodenje navedenih klju¢nih

prioriteta u svjetlu narednih koraka BiH na putu ka EU.

Cijeli tekst saopéenja Komisije Evropskom parlamentu i Vijecu - Mis-

lienje Komisije o zahtjevu BiH za ¢lanstvo u EU dostupan na: https://

europa.ba/wp-content/uploads/2019/06/Misljenje-Komisije-o-zahtje-
vu-Bosne-i-Hercegovina-za-¢lanstvo-u-Evropskoj-uniji.pdf



https://europa.ba/wp-content/uploads/2019/06/Analiti%25C4%258Dki-izvje%25C5%25A1taj-Mi%25C5%25A1ljenje-Komisije-o-zahtjevu-Bosne-i-Hercegovine-za-%25C4%258Dlanstvo-u-Evropskoj-uniji.pdf
https://europa.ba/wp-content/uploads/2019/06/Analiti%25C4%258Dki-izvje%25C5%25A1taj-Mi%25C5%25A1ljenje-Komisije-o-zahtjevu-Bosne-i-Hercegovine-za-%25C4%258Dlanstvo-u-Evropskoj-uniji.pdf
https://europa.ba/wp-content/uploads/2019/06/Analiti%25C4%258Dki-izvje%25C5%25A1taj-Mi%25C5%25A1ljenje-Komisije-o-zahtjevu-Bosne-i-Hercegovine-za-%25C4%258Dlanstvo-u-Evropskoj-uniji.pdf
https://europa.ba/wp-content/uploads/2019/06/Misljenje-Komisije-o-zahtjevu-Bosne-i-Hercegovina-za-%25C4%258Dlanstvo-u-Evropskoj-uniji.pdf
https://europa.ba/wp-content/uploads/2019/06/Misljenje-Komisije-o-zahtjevu-Bosne-i-Hercegovina-za-%25C4%258Dlanstvo-u-Evropskoj-uniji.pdf
https://europa.ba/wp-content/uploads/2019/06/Misljenje-Komisije-o-zahtjevu-Bosne-i-Hercegovina-za-%25C4%258Dlanstvo-u-Evropskoj-uniji.pdf

Odrzani izbori za Evropski parlament - imenovano novo rukovodstvo u Strazburu

Izbori za ¢lanove Devetog saziva Evropskog parlamenta u mandatu 2019/2024. odrzani su
od 23. do 26. maja 2019. Portparol Evropskog parlamenta Zom Dus Zilo saop¢io je da je
izlaznost biraca blizu 51% $to je najveci procenat od prvih izbora odrzanih 1979. godine.

Na osnovu rezultata izbora, u novom sazivu Evropskog parlamenta formirani su sljedeci
poslanicki klubovi: Klub poslanika Evropske narodne stranke (hris¢anski demokrati) -
182 poslani¢ka mjesta; S&D - Klub poslanika Progresivnog saveza socijalista i demokrata
- 154 poslani¢ka mjesta, ECR - Evropski konzervativci i reformisti - 62 poslani¢ka mjesta,
Renew Europe Group - 108 poslani¢kih mjesta, GUE/NGL - Konfederalni klub poslani-
ka Ujedinjene evropske ljevice i Nordijske zelene ljevice - 41 poslanicko mjesto, Zeleni/

Evropski parlament: 2019 - 2024.

Renew Europe

ZelenilESS SN )

R 154)

751

cuEGL R

Mandati

Klubovi zastupnika u Europskom parlamentu Bro] mandata % mandata
EPP - Klub zastupnika Europske pucke stranke (kritanski dernokrati) 182 @ 24,23%
S&D - Klub zastupnika Progresivnog saveza socijalista | demokrata u Europskom parlamentu 154 @ 20,51%
Renew Europe - Renew Eurcpe group 108 @ 14,38%
Zeleni/ESS - Klub zastupnika Zelenih/Europskog slobodnog saveza 7i @ 9,85%
ID - identity and Demacracy 72 e 9.72%
ECR - Europski konzervativei i reformisti 62 @ 8.26%
E—

GUE/NGL - Konfederalni klub zastupnika Ujedinjene europske ljevice i Nordijske zelene ljgvice e 5.46%
=

NI - Mezavisni zastupnic 57 7.59%

Evropski parlament potvrdio novi saziv Evropske komisije

Novi saziv Evropskog parlamenta je na sjednici odrzanoj 16. jula 2019, na prijedlog Evrop-
skog vijeca, imenovao novu predsjednicu Evropske komisije Ursulu fon der Lejen. Evropski
parlamentarci su na plenarnom zasjedanju, odrzanom 27. novembra 2019, glasali za davanje
mandata cijelom novom sazivu Evropske komisije. Tim Ursule fon der Lejen podrzale su naj-
vece politicke grupe u Evropskom parlamentu - Evropska narodna partija, socijaldemokrati
i liberali, dok je grupa Zelenih ostala suzdrzana. Evropska komisija je, s predsjednicom Ursu-

lom fon der Lejen na celu, pocela svoj petogodisnji mandat 1. decembra 2019.

U novom sastavu Evropske komisije dogovoreno je da ¢e se drzavama Zapadnog Balkana u
kontekstu evropskih integracija baviti dosadas$nji ministar vanjskih poslova Kraljevine Spani-
je Zozef Borel, koji je imenovan za visokog predstavnika Evropske unije za vanjsku politiku i

sigurnost, sto je pozicija koju je do sada obavljala Federika Mogerini.

ESS-Klub poslanika Zelenih/Evropskog slobod-
nog saveza - 74 poslanicka mjesta, Identitet i
demokratija - 73 poslani¢ka mjesta i Nezavisni po-
slanici - 57 poslani¢kih mjesta.

lako su tradicionalne stranke desnog i lijevog cen-
tra ostvarile relativno dobre rezultate na izborima
u Evropskom parlamentu, one nemaju vedinu kao
Sto je to bio slucaj u prethodnim sazivima, a $to
¢e dovesti do stvaranja novih koalicija, u prvom
redu s predstavnicima partija Zelenih, kako bi se
ostvarila prednost u politickom odlucivanju. Re-
zultati izbora ukazali su i na porast popularnosti
krajnje desnicarskih i populistickih partija u zem-
ljama c¢lanicama EU, ali s jos nedovoljnom sna-
gom u kona¢nom donosenju politickih odluka u
Evropskom parlamentu.

Prva plenarna sjednica novog saziva Evropskog
parlamenta odrzana je 2. jula 2019. u Strazburu na
kojoj je, u drugom krugu glasanja, za predsjednika
ove institucije izabran David Maria Sasoli, kandi-
dat Progresivnog saveza socijalista i demokrata
(S&D). Izabrano je i 14 potpredsjednika Evropskog
parlamenta te pet kvestora koji su odgovorni za ad-
ministrativna i finansijska pitanja koja se direktno
odnose na poslanike i njihove uslove rada u skla-
du sa smjernicama predsjednistva Parlamenta.

Sve¢anom ceremonijom u Parlamentarnoj skupstini BiH otvoren EU tvining
projekat podrske parlamentima u BiH u poslovima evropskih integracija

U Parlamentarnoj skupstini BiH odrzana je 27. juna 2019. svecanost
otvaranja tvining projekta Evropske unije pod nazivom “Osnazivanje
i nastavak podrske parlamentima u BiH u poslovima evropskih inte-
gracija”. Ovaj projekat, koji ¢e u naredne dvije godine obuhvatiti Par-
lamentarnu skupstinu BiH, Parlament Federacije BiH, Narodnu skup-
stinu Republike Srpske, Skupstinu Brcko Distrikta BiH, kao i skup-
Stine kantona, provest ¢e konzorcij koji ¢e ciniti Narodna skupstina
Madarske, Parlament Austrije i Hrvatski sabor. U provodenju ovog
projekta, vrijednog 2,3 miliona eura, u¢estvovat ¢e i predstavnici par-
lamenata Belgije, Ce3ke Republike, Francuske, Portugala i Slovacke,
kao i vise od 60 eksperata iz drzava ¢lanica Evropske unije.

U obracdanju prisutnima predsjedavaju¢i Doma naroda Parlamen-
tarne skupstine BiH Bakir Izetbegovi¢ istakao je klju¢nu ulogu za-
konodavnih organa Bosne i Hercegovine u realizaciji prioriteta i za-
dataka koje su pred nasu zemlju postavljeni u nedavno objavljenom
Misljenju o zahtjevu BiH za ¢lanstvo u Evropskoj uniji. Predsjedava-
juci Izetbegovi¢ porucio je da ce se Parlamentarna skupstina BiH u
narednom periodu snazno fokusirati na dvije vrste zadataka - osi-
guravanje djelotvorne prakse i pravila za uskladivanje zakonodavstva
sa zakonodavstvom EU i uspostavljanje snaznog politickog nadzora
nad cjelokupnim procesom evropskih integracija BiH. Naglasavajuci
znacaj provodenja ovog projekta, Izetbegovic je rekao da ¢e iskustva
zakonodavnih institucija Madarske, Austrije i Hrvatske biti dragocje-
na za sve parlamente u BiH, a posebno za Parlamentarnu skupstinu
BiH kao najvisu zakonodavnu instituciju nase drzave.

U vezi s ulogom entitetskih parlamenata u ovom tvining projektu
govorili su predsjedavajudi Predstavni¢ckog doma Parlamenta Fede-
racije BiH Elvir Karajbi¢ i potpredsjednica Narodne skupstine Repub-
like Srpske Sonja Karadzi¢ Jovicevic¢. Predsjedavajudi Karajbi¢ izrazio
je zahvalnost predstavnicima EU i podrsku tvining projektu, sprem-
nost i opredijeljenost Predstavnickog doma kada je rije¢ o evrop-
skom putu BiH s ciljem ubrzavanja procesa integriranja nase zemlje
u EU.

U obracanju prisutnima potpredsjednica Karadzi¢ Jovicevic¢ rekla je
da je sada sasvim jasno da proces evropskih integracija nije vlasnistvo
samo jednog nivoa vlasti. Ona je istakla da disperzija ovog procesa
na entitetske i kantonalne parlamente pokazuje da proces evropskih
integracija pripada i njima, ali $to je najvaznije i svim gradanima BiH.
Kazala je da je Narodna skupstina Republike Srpske preuzela veci dio
preporuka prethodnih tvining projekata i ukljucila ih u novi Poslovnik
o radu, koji je usvojen prije dvije godine. “Takoder, Narodna skupsti-
na Republike Srpske ostaje privrzena svojoj ulozi u pruzanju podrske
institucijama Republike Srpske u procesu pridruzivanja BiH Evropskoj
uniji’, naglasila je Sonja Karadzi¢ Jovicevic.

Prisutnima su se tokom svecanosti obratili i zamjenik predsjednika
Narodne skupstine Madarske IStvan Jakab, predsjednik stalne Pot-
komisije za evropske poslove Nacionalnog savjeta Parlamenta Aus-
trije Reinhold Lopatka, predsjednik Komisije za evropske poslove
Saveznog savjeta Parlamenta Austrije Kristian Buhman i predsjednik
Komisije za evropske poslove Hrvatskog sabora Domagoj Ivan Mi-
losevi¢, koji su naglasili da ¢e te zemlje nastaviti snazno podrzavati
Bosnu i Hercegovinu na putu ka Evropskoj uniji, kao i da ¢e timovi
stru¢njaka ovih zemalja u okviru tvining projekta podrske parlamen-
tima u BiH prenijeti iskustva i standarde u izvrSavanju poslova u vezi
s procesom evropskih integracija.

Sef Sekcije Operacija za pravosude i unutradnje poslove i reformu
javne uprave u Delegaciji Evropske unije u BiH Nikolas Bizel rekao
je da su odnosi BiH i EU usli u intenzivniju fazu, te naglasio znacaj
tvining projekta u uspostavljanju bliskih odnosa i kontakata izmedu
parlamenata u BiH i parlamenata drzava ¢lanica EU.

Ovo je treci tvining projekat koji Evropska unija provodi u parlamen-
tima u BiH. Prethodni projekti rezultirali su potpisivanjem Mehaniz-
ma saradnje parlamenata u BiH u poslovima evropskih integracija i
formiranjem posebnih jedinica EU u sekretarijatima parlamenata sa
zadatkom nastavka komunikacije i saradnje sa institucijama EU, kao i
nastavkom provodenja EU projekata u parlamentima u BiH.

Helsinki na celu Vije¢a EU nastavlja podrzavati politiku prosirenja na Zapadni Balkan

Nakon $to je predsjedavanje Vije¢cem Evropske unije pripalo Finskoj 1.
jula 2019, finski premijer Anti Rine je u Evropskom parlamentu, prili-
kom predstavljanja aktivnosti predsjedavanja Vijecem, najavio da ¢e
ova zemlja nastaviti podrzavati politiku prosirenja na Zapadni Balkan.
Zvanican stav Finske o pitanju politike prosirenja Evropske unije prema
zemljama Zapadnog Balkana potvrdio je i komesar za evropsku susjed-
sku politiku i pregovore o prosirenju Johanes Han isticuéi da prioritet-
ni smjer finskog politickog djelovanja proistice iz dugoroc¢nih ciljeva i
zajednickog programa Rumunije, Finske i Hrvatske koje se rotiraju na
duznosti predsjedavanja Vije¢em EU svakih $est mjeseci u periodu od
1. januara 2019. do 30. juna 2020. godine, te na osnovu kojih se pri-
premaju pojedinacni detaljni Sestomjesecni programi predsjedavanja
Vijecem.

U svom obracanju evropskim parlamentarcima finski premijer istakao
je da su glavni prioriteti finskog predsjedavanja Vijecem Evropske
unije promocija globalnog liderstva Evropske unije u borbi protiv kli-
matskih promjena, jacanje vladavine prava u Evropi, te konkurentnija

i socijalno osjetljivija Evropska unija. Osim toga, Rine je istakao da ¢e
Finska raditi na vecoj konkurentnosti Evropske unije, jacanju jedinst-
venog trzista, promociji slobodne trgovine i koristenju potencijala koje
pruzaju istrazivanja, razvoj, inovacije i digitalizacija. Kako bi se povecao
broj kvalificiranih radnika, neophodno je povecati broj zena na trzistu
rada, a $to podrazumijeva da Evropska unija i drzave ¢lanice nastave
promovirati ravnopravnost spolova u poslovnom Zivotu, te u skladu
s tim unapreduju politike javnog zdravlja i poboljsavaju uslove rada.
,Buduénost Unije trebala bi biti socijalno, ekonomski i ekoloski odrziva
Evropa’, rekao je finski premijer naglasivsi da slogan finskog predsjeda-
vanja Vije¢em jasno izrazava taj cilj - OdrZiva Evropa, odrZiva buducnost.
Kao jedan od vaznih prioriteta kojem ce Finska pridati posebnu paznju
predstavljaju hibridne prijetnje i drugi sigurnosni izazovi.

Nakon Finske, predsjedavanje Vije¢em EU preuzima Hrvatska 1. januara
2020.

(vise informacija na:
https://um.fi/council-of-europe-finlands-presidency-2018-2019)

Johan Satler imenovan za novog sefa Delegacije Evropske unije u BiH

i specijalnog predstavnika EU u BiH

Vijece Evropske unije imenovalo je ambasadora Johana Satlera na duznost specijalnog predstavnika
EU u BiH i $efa Delegacije EU u BiH, koji je 1. septembra 2019. preuzeo ovu duznost od svedskog diplo-
mate Larsa-Gunara Vigemarka. Satlerov mandat zasniva se na ciljevima politike Evropske unije u BiH,
a to su: stalni napredak u procesu stabilizacije i pridruzivanja, osiguravanje stabilne, odrzive, mirne,
multietnicke i ujedinjene zemlje koja mirno saraduje sa svojim susjedima te osiguranje da zemlja ide
naprijed prema ¢lanstvu u Uniji nakon objave Misljenja Komisije o zahtjevu Bosne i Hercegovine za

¢lanstvo u EU.

Iz biografije Johana Satlera saznajemo da je diplomirao i magistrirao politicke nauke i slavenske jezike
na Univerzitetu u Insbruku 1994. godine, te je zavrsio postdiplomski studij iz naprednih medunarod-

europa.ba

nih studija na Univerzitetu u Becu 2008. godine. Tokom dosadasnjeg iskustva ambasador Satler posebno se fokusirao na Zapadni Balkan. U Minis-
tarstvu vanjskih poslova Austrije poceo je raditi 1996. u Odjelu za ljudska prava. Posmatrackoj misiji Evropske zajednice priklju¢uje se 1997. godine,
u sklopu koje biva angaziran u Sarajevu i Tirani. Nakon toga radio je kao $ef Odjela za Zapadni Balkan pri Direkciji za isto¢nu i jugoistoc¢nu Evropu
u Ministarstvu vanjskih poslova Austrije. U Albaniji je preuzeo ambasadorsku duznost 2016. godine. Roden je 1969. godine u Austriji. Osim mater-
njeg njemackog jezika, ambasador Satler te¢no govori engleski i ruski, te poznaje bosanski/hrvatski/srpski i albanski jezik.

Vise informacija na: https://www.consilium.europa.eu/media/40475/curriculum-vitae-johann-sattler.pdf

Romeo Franc novi Sef Delegacije Evropskog parlamenta za odnose s BiH i Kosovom

Nijemac Romeo Franc, poslanik stranke Zeleni, imenovan je 26. septembra za novog sefa Delegacije Evropskog parlamenta za odnose s Bosnom
i Hercegovinom i Kosovom. Francu je to drugi mandat u Evropskom parlamentu, a na novoj funkciji naslijedio je hrvatskog evroparlamentarca
Tonina Piculu. Kao predsjedavajuci ove delegacije Franc ¢e ko-predsjedavati Parlamentarnim odborom za stabilizaciju i pridruzivanje (POSP), dok
¢e drugi kopredsjedavajudi biti iz Parlamentarne skupstine BiH.

POSP, koji ¢ini isti broj ¢lanova Evropskog parlamenta i ¢lanova Parlamentarne skupstine BiH, predstavlja zajednicki instrument Evropskog parlam-
enta i Parlamentarne skupstine BiH za provodenje parlamentarne dimenzije Sporazuma o stabilizaciji i pridruzivanju, te je njegovo uspostavljanje
obaveza Bosne i Hercegovine iz SSP-a. Konstituiran je na zajednickoj sjednici ¢lanova Delegacije Evropskog parlamenta za odnose s BiH i Kosovom
i ¢lanova Zajednicke komisije za evropske integracije PSBiH u Sarajevu pocetkom novembra 2015. godine, ali fakticki nikada nije profunkcionirao.

Imenovani novi specijalni izvjestilac Evropskog parlamenta za BiH i novi komesar
za prosirenje EU

Portugalac Paulo Rangel izabran je 22. oktobra za novog specijalnog
izvjestioca Evropskog parlamenta za Bosnu i Hercegovinu, a na toj
duznosti naslijedio je Cristiana Dan Predu. Rangel je ¢lan Evropskog
parlamenta od 2009. godine i jedan je od potpredsjednika Evropske
narodne stranke. Duznost specijalnog izvjestioca veoma je vazna za BiH
u institucijama EU, jer se njegovi izvjestaji uglavnom usvajaju u najvisoj
evropskoj zakonodavnoj instituciji.

Takoder, evropski poslanici u Vanjskopolitickom odboru Evropskog
parlamenta potvrdili su 18. novembra imenovanje Olivera Varhelyia
za novog evropskog komesara za prosirenje i politiku susjedstva, koji
ovu duznost preuzima od Johanesa Hana. Varhelyi je u svom obracanju

Evropskom parlamentu kazao da je pridruzivanje zemalja Zapadnog
Balkana Evropskoj uniji jedan od prioriteta, te mu je cilj da bar jedna
zemlja sa Zapadnog Balkana postane ¢lanica EU do kraja njegovog
petogodisnjeg mandata. Govoredi o Bosni i Hercegovini, kazao je da
je nasa zemlja napravila odredene pomake na svom evropskom putu,
naglasavajuci hitnost reforme pravosuda, kao i rjeSavanje migrantske
krize. Varhelyi je potvrdio da ¢e Evropska komisija pocetkom 2020.
predstaviti sugestije za proces pridruzivanja kako bi se ojac¢ao prego-
varacki proces. Za prioritete zemalja Zapadnog Balkana naveo je borbu
protiv korupcije i ekonomski razvoj. Varhelyi je po struci pravnik i pret-
hodno je obavljao duznost madarskog ambasadora u EU.


https://www.consilium.europa.eu/media/40475/curriculum-vitae-johann-sattler.pdf
https://um.fi/council-of-europe-finlands-presidency-2018-2019

Zakljucci Vijeéa Evropske unije o Bosni i Hercegovini

Vijec¢e Evropske unije donijelo je na zasjedanju odrzanom 14. oktobra
2019. Cetiri zakljucka o Bosni i Hercegovini:

1. Vije¢e ponovo isti¢e svoju nedvosmislenu predanost evropskoj
perspektivi Bosne i Hercegovine kao jedinstvene, ujedinjene i su-
verene zemlje. Uzimajuci u obzir da od proslogodisnjih opcih iz-
bora u Bosni i Hercegovini jos$ nisu formirane vlade na drzavnom i
nivou Federacije BiH, Vije¢e ponavlja svoj poziv Bosni i Hercegovini
da u interesu svih gradana bez daljnjeg odgadanja nastavi osniv-
anje i rad vlada. Vijece podsjeca na to da je za napredak na putu
prema EU potrebno efikasno provesti reforme. Osim toga, Vijece
podsjeca na zakljucke iz juna 2019. godine, u kojima je primljeno
na znanje Misljenje Evropske komisije.

2. Vijece pozdravlja nastavak operacije Altea, koja je nakon strateskih
preispitivanja 2017.i2019. ponovo usmjerena na svoj glavni man-
dat, pri ¢emu je kolektivno osposobljavanje ostao jedan od njenih
zadataka. U tom kontekstu, kao dio ukupne strategije EU za Bosnu i
Hercegovinu, Vijece potvrduje spremnost EU da u ovoj fazi nastavi

provoditi izvr$ni mandat operacije Altea u pruzanju podrske vlasti-
ma Bosne i Hercegovine da ocuvaju sigurno i zasticeno okruzenje
pod obnovljenim mandatom UN-a.

3. Vijece sa zanimanjem ocekuje predstavljanje sljedeceg strateskog
preispitivanja u 2021. godini kao temelja za rasprave s drzavama
¢lanicama o zadacima EUFOR-a i opcijama za buduénost operacije,
imajuci pritom na umu potrebu za podrzavanjem napretka Bosne
i Hercegovine u procesu integracije u EU i uzimajuci u obzir sig-
urnosno stanje na terenu.

4. Vijece prepoznaje vaznost daljnje koordinacije operacije EUFOR-a
Altea s drugim medunarodnim akterima na terenu. EU istovre-
meno i dalje podstice vlasti Bosne i Hercegovine da, uz podrsku
medunarodne zajednice, ubrzaju svoje napore usmjerene na
zbrinjavanje viska municije, oruzja i eksplozivnih naprava te na
deminiranje.

Zakljucci su dostupni na: http://europa.ba/?p=66070, a koristen je pri-

jevod Delegacije EU u BiH.

Evropska unija bez saglasnosti o pitanju prosirenja na Zapadni Balkan

Pitanje o prosirenju drzava Zapadnog Balkana odgodeno
je do maja 2020. godine kada ce se o njemu raspravljati
na Samitu EU - Zapadni Balkan u Zagrebu.

O otvaranju pristupnih pregovora sa Sjevernom Makedonijom i Albani-
jom razgovaralo se na sastanku ministara vanjskih poslova Evropske
unije u Luksemburgu i na Samitu Sefova drzava i vlada Evropske unije
u Briselu. Zaklju¢eno je da se rasprava o ovom pitanju, kao i dogovor o
buducoj evropskoj perspektivi Zapadnog Balkana odgodi do proljeca
2020. godine.

Na sastanku ministara vanjskih poslova Evropske unije, odrzanom
15. oktobra 2019. u Luksemburgu, zemlje ¢lanice nisu uspjele postici
saglasnost u vezi s otvaranjem pristupnih pregovora sa Sjevernom
Makedonijom i Albanijom. Neusvajanje zajednickih zaklju¢aka poslje-
dica je stava francuskog predsjednika Emanuela Makrona koji je stavio
veto na bilo kakvu odluku o prosirenju dok se u cjelini ponovo ne pre-
ispita sam pregovaracki proces. Francuska je, naime, zatrazila da pri-
stup prema procesu prosirenja treba biti jos ostriji, a klju¢ni element je
promjena, odnosno revizija metodologije o tome kako ¢e se pregovori
odvijati. Izmedu ostalog, predvida se i moguénost nazatka u pregovo-
rima ako zemlje koje pregovaraju ne pokazu konkretan napredak u
neophodnim reformama, sa posebnim naglaskom na vladavinu prava.
Od Evropske komisije Francuska je zatrazila da do marta 2020. izradi
strategiju s konkretnim prijedlozima za provodenje ove nove metodo-
logije, kao i da izvijesti o stvarnoj primjeni reformi u svakoj zemlji koja
je u procesu prosirenja.

O pitanju prosirenja drzava Zapadnog Balkana razgovaralo se i na Sami-
tu Sefova drzava i vlada Evropske unije, odrzanom u Briselu 17.i 18.
oktobra 2019, a na prijedlog Donalda Tuska, predsjednika Evropskog
vijeca. lako je vecina zemalja ¢lanica bila za to da se donese pozitivna
odluka o otvaranju pristupnih pregovora sa Sjevernom Makedonijom
i Albanijom, ipak nije doslo do usaglasavanja jedinstvenog stava zbog

ponovnog odbijanja Francuske da se ovo pitanje razmatra, odnosno
protivljenja Danske, Holandije i Spanije da se pristupni pregovori ot-
vore za Albaniju. Zemlje ¢lanice su stoga pokusale da razmotre i opciju
razdvajanja pocetka pristupnih pregovora, odnosno da se pozitivan
signal uputi Sjevernoj Makedoniji, ali je Francuska i tom prilikom ostala
na poziciji da obje zemlje nisu ispunile uslove za pocetak pregovora,
te da se cijeli proces pregovaranja treba reformirati prije nastavka in-
tegracija zemalja koje teZze da postanu punopravne ¢lanice Evropske
unije. Predsjednik Evropskog parlamenta David-Maria Sasoli izrazio je
Zaljenje zbog odluke koja je donesena na najvisem politickom tijelu EU,
alii dao ohrabrenje i podrsku evropskoj perspektivi Zapadnog Balkana
zajedno s Johanesom Hanom, komesarom EU za susjedsku politiku i
pregovore o prosirenju, koji je, takoder, ostao pri stavu da evropska in-
tegracija Zapadnog Balkana i dalje ostaje vazna strateska politika Unije.
U usvojenom zaklju¢ku Evropskog vijeca o pitanju prosirenja istice se
da ce ovo pitanje biti ponovo razmotreno prije sastanka na vrhu EU i
zemalja Zapadnog Balkana u Zagrebu u maju 2020. godine.

(svi usvojeni zakljuci sa sastanka Evropskog vije¢a dostupni su na:
https://www.consilium.europa.eu/media/41134/17-18-euco-final-con-
clusions-hr.pdf)

Tonino Picula imenovan za izvjestioca Evropskog parlamenta za Zapadni Balkan

Hrvatski europarlamentarac Tonino Picula imenovan je 27. novembra 2019. za izvjestioca Evropskog parlamenta za preporuke o Zapadnom Balka-
nu. Njegova uloga ¢e, kako se navodi, biti izrada preporuka Evropskog parlamenta Evropskom vije¢u i Evropskoj komisiji, s ciljem otvaranja pret-
pristupnih pregovora sa Sjevernom Makedonijom i Albanijom i davanja novog zamaha procesu prosirenja. Jedna od glavnih tema i izazova kojima
Ce se Picula baviti u ovom izvjestaju bit ¢e pronalazenje konsenzusa u Evropskom vijecu, a u pogledu procesa Sirenja na zemlje Zapadnog Balkana.



http://europa.ba/%3Fp%3D66070
https://www.consilium.europa.eu/media/41134/17-18-euco-final-conclusions-hr.pdf
https://www.consilium.europa.eu/media/41134/17-18-euco-final-conclusions-hr.pdf

Odrzana 9. konferencija predsjednika parlamenata zemalja Jugoistoéne Evrope

Predsjednici parlamenata zemalja Jugoistocne Evrope i Visegradske grupe u
Budimpesti potpisali Izjavu o prosirenju Evropske unije

Deveta konferencija predsjednika parlamenata zemalja Jugoisto¢ne
Evrope, koju svake druge godine organizira Narodna skupstina
Madarske, odrzana je 4. novembra 2019. u Budimpesti. Tema ovogo-
disnje konferencije bila je politika prosirenja Evropske unije.
Konferenciji je, u ime entiteta Federacija BiH, prisustvovao predsje-
davajudi Predstavnickog doma Parlamenta Federacije BiH Mirsad
Zaimovi¢, a u ime entiteta Republika Srpska, predsjednik Narodne
skupstine RS-a Nedeljko Cubrilovi¢. U radu konferencije u¢estvovali
su i predsjednici regionalnih parlamenata Albanije, Crne Gore, Ceske,
Poljske, Sjeverne Makedonije, Slovacke, Srbije i Vojvodine.
Konferenciju je otvorio predsjednik Narodne skupstine Madarske
Laslo Kover i premijer Viktor Orban. Predsjednik Kover ponovio je
spremnost Madarske da pruzi podrsku i pomo¢ BiH na njenom putu
ka Evropskoj uniji.

Tokom konferencije prezentirani su izvjestaji zemalja ¢lanica Vise-
gradske grupe koju je premijer Orban ocijenio kao najuspjesniju
politi¢cku formaciju u Evropskoj uniji.

Na konferenciji je usvojena i Budimpestanska izjava o prosirenju EU
kojom predsjednici parlamenata naglasavaju vaznost prosirenja Ev-
ropske unije i zalaganje za pristup pruzanja mogucnosti svakoj drzavi
regije da napreduje, na osnovu vlastitih zasluga, s krajnjim ciljem da
postane ¢lanica EU. U Izjavi je skrenuta paznja Sefovima drzava ¢lani-
ca na cinjenicu da je klju¢ uspjeha i prosperiteta EU jasno opredje-

lienje sadrzano u ¢lanu 49. Ugovora o Evropskoj uniji koji kaze da se
sve evropske drzave mogu pridruziti EU pod uslovom da dijele iste
vrijednosti. “Politika prosirenja bila je jedna od najuspjesnijih politika
EU. Evropska unija treba da ostane otvorena prema onim zemljama
koje dijele zajednicke vrijednosti koje su u osnovi EU i spremne su da
se prilagode njenim standardima. Stoga se mora ojacati ova politika,
koja je, nazalost, usporena nakon posljednjeg sastanka Evropskog
vijeca’, istaknuto je u izjavi. “Pristupanje drzava Jugoisto¢ne Evrope
Evropskoj uniji, dodaje se, ne samo da utice na sigurnost, stabilnost i
prosperitet samog regiona vec i na cijeli kontinent. Predsjednici sma-
traju da je historijska greska to $to se na posljednjem sastanku Ev-
ropskog vijeca nije mogla donijeti odluka o pocetku pregovora o pri-
stupanju s dvije zemlje kandidatkinje koje su ispunile trazene uslove’,
pise u lzjavi. Predsjednici pozivaju politicke lidere drzava ¢lanica EU
da ucine sve $to mogu kako bi $to prije donijeli odluku o pocetku
pregovora o pristupanju s Albanijom i Sjevernom Makedonijom.
Predsjednici parlamenata pozvali su predsjednika Narodne skupstine
Madarske da Izjavu proslijedi predsjedniku Evropskog vijeca, pred-
sjedavajucem Vijeca EU, predsjednicima Evropskog parlamenta i Ev-
ropske komisije, kao i svim predsjednicima nacionalnih parlamenata
drzava ¢lanica Evropske unije.

Tekst Budimpestanske izjave mozete pogledati na:
https://predstavnickidom-pfbih.gov.ba/bs/page.php?id=2052


https://predstavnickidom-pfbih.gov.ba/bs/page.php%3Fid%3D2052

Okrugli sto na visokom nivou o procesu evropskih integracija Zapadnog Balkana u Briselu

Vrata Evropske unije ostaju otvorena za BiH

Predsjedavajuca Kluba hrvatskog naroda u Domu naroda PSBiH
Lidija Bradara i predsjedavaju¢i Kluba bosnjackog naroda u
Domu naroda PSBiH Asim Sarajli¢ u¢estvovali su 3. i 4. decem-
bra 2019. u Briselu na okruglom stolu o procesu evropskih in-
tegracija Zapadnog Balkana i na sastanku ¢lanova Odbora za
vanjske poslove Evropskog parlamenta (AFET) s delegacijama
parlamenata drzava ¢lanica Evropske unije i zemalja Zapadnog
Balkana.

Okrugli sto, koji je organizirao AFET, uvodnim izlaganjem otvo-
rio je predsjednik Evropskog parlamenta David-Maria Sasoli,
koji je, potvrdujuci evropsku perspektivu zemalja regiona, na-
glasio da je za Evropski parlament vrlo bitno da se nastavi pro-
ces pristupnih pregovora s drzavama Zapadnog Balkana.
Ucesnicima sastanka obratio se visoki predstavnik EU za vanjske
poslove i sigurnosnu politiku Josep Borel, koji je pruzio punu
podrsku evropskoj perspektivi i nastavku procesa prosirenja EU
na zemlje Zapadnog Balkana.

Prema rijec¢ima Borela, Zapadnom Balkanu ne moze se uskratiti
evropska perspektiva, buduci da, kako je rekao, mir i sigurnost
u ovom regionu istovremeno znace i mir i sigurnost u EU. Par-
lamentarcima je porucio je da ne budu razocarani najnovijim
desavanjima unutar EU u vezi s procesom prosirenja, te da nas-
tave provodenje reformi i ispunjavanje uslova za punopravno
¢lanstvo u EU.

Bradara je izrazila nadu da ¢e novo Vije¢e ministara BiH biti
imenovano do kraja decembra. Istakla je apsolutnu predanost
svih klju¢nih politi¢kih faktora u BiH evropskoj perspektivi i pro-
cesu evropskih integracija, te se zahvalila ¢elnicima Evropskog

parlamenta i drugih institucija EU na dugogodisnjoj prijateljskoj podrsci i in-
teresiranju koje iskazuju za evropsku perspektivu i buduc¢nost BiH.

U diskusiji o trenutnim izazovima i izgledima za prosirenje EU u budu¢nosti,
evropski zvani¢nici porucili su da su vrata za integraciju BiH u EU otvorena.
Istovremeno, oni su pozvali na uspostavljanje vlasti u BiH na svim nivoima bez
ikakvih uslovljavanja i odgadanja, te naglasili da ocekuju nastavak reformi i
provodenje preporuka iz Misljenja Evropske komisije.

U radu okruglog stola ucestvovao je i novoimenovani komesar EU za susjed-
stvo i prosirenje Oliver Varhelji, kao i predsjedavajuci Radne grupe AFET-a za
Zapadni Balkan Tonino Picula.

Zvanic¢nici EU: Imenovanje Vije¢a ministara otvara put za napredak Bosne i Hercegovine

Nakon $to je Predstavnicki dom Parlamentarne skupstine BiH 23. decembra 2019.
potvrdio imenovanje ¢lanova Vije¢e ministara BiH, evropski komesar za prosirenje
Oliver Varhelji i visoki predstavnik EU Josep Borel objavili su zajednicko saopcenje

u kojem su pozdravili dono3enje ove odluke.

U saopcenju je navedeno kako imenovanje Vije¢a ministara BiH otvara put za ob-
navljanje opredjeljenja politickih stranaka da omoguce napredak zemlje na putu

ka Evropskoj uniji.

-Naglasavamo hitnost angazmana koji vlada na drzavnom nivou treba da provede
kako bi definirali, usvojili i proveli novi paket socijalnih i ekonomskih reformi u ko-
rist drzave i njenih gradana. Budu¢i napredak zahtijeva punu posvecenost zakono-

davne i izvrine vlasti na svim nivoima - dodaje se u saopéenju.

Takoder je navedeno da je ovo odlucujudi trenutak u odnosima izmedu Evropske unije i Bosne i Hercegovine nakon prihvatanja Misljenja Komisije
i njenih 14 kljucnih prioriteta u oblastima vladavine prava, osnovnih prava i reforme javne uprave.
-Predstojeca 2020. bit ¢e vazna godina za Bosnu i Hercegovinu zbog odrzavanja lokalnih izbora, uklju¢ujuci i Mostar - naglasili su Varhelji i Borel.

Studijska posjeta Hrvatskom saboru

U okviru tvining projekta “Podrska Evropske unije parlamentima Bosne i
Hercegovine u poslovima evropskih integracija“ 3. i 4. decembra 2019.
odrzana je studijska posjeta Hrvatskom saboru kojoj su prisustvovali
zaposleni u Parlamentarnoj skupstini Bosne i Hercegovine, Parlamentu
Federacije Bosne i Hercegovine, Narodne skupstine Republike Srpske i
Skupstine Br¢ko Distrikta Bosne i Hercegovine.

Cilj posjete bio je da se osoblje parlamentarnih jedinica za evropske
integracije upozna s poslovima sli¢nih jedinica odgovornih za koordi-

naciju poslova vezanih za Evropsku uniju. Tom prilikom predstavljena
im je organizacija i rad Ureda za medunarodne i evropske poslove te
Odbora za evropske poslove Hrvatskog sabora. Tokom studijske pos-
jete organiziran je i sastanak u Ministarstvu vanjskih i evropskih poslo-
va Republike Hrvatske, u okviru kojeg je prezentiran rad Sektora za
COREPER |, Sektora za evropsko pravo te Sluzbe za drzave u procesu
pristupanja EU i Sluzbe za kandidate i potencijalne kandidate za EU, a
poseban akcenat stavljen je na hrvatsko predsjedavanje EU.

Kristo, Spiri¢ i Sobotka podrZali uéesce zvani¢nika Austrije u tvining projektu

Zamjenica predsjedavajuceg Predstavni¢ckog doma Parlamentarne skupstine BiH Borjana Kristo
i zamjenik predsjedavaju¢eg Doma naroda PSBiH Nikola Spiri¢ razgovarali su u Strazburu 25.
oktobra 2019. s predsjednikom Nacionalnog vijeca Republike Austrije Volfgangom Sobotkom.
Tokom susreta izrazeno je obostrano zadovoljstvo odlicnom saradnjom parlamenata iz BiH
i Austrije. S tim u vezi obje strane podrzale su uce$ce zvani¢nika Nacionalnog vije¢a Aus-
trije u provodenju tvining projekta ,Osnazivanje i nastavak podrske parlamentima u BiH
u poslovima evropskih integracija”. Sobotka je naglasio da ¢e njegova zemlja nastaviti da
pruza snaznu podrsku procesu evropskih integracija, uprkos, kako je rekao, Cinjenici da se
Francuska i joS neke evropske zemlje protive nastavku procesa prosirenja EU. Najavljujuci
da ¢e Nacionalno vijece Austrije poc¢etkom naredne godine organizirati veliku konferenciju
posvecenu izazovima u procesu prosirenja EU, Sobotka je uputio poziv najvisim zvanic¢nicima
PSBiH da ucestvuju u radu te konferencije, $to su zamjenici predsjedavajuc¢ih oba doma PSBiH
prihvatili. Susret je odrzan na marginama Evropske konferencije predsjednika parlamenata ze-

malja ¢lanica Vije¢a Evrope.

Clanovi kolegija oba doma Parlamentarne skupstine BiH primili u nastupnu

posjetu Johana Satlera

Predsjedavajuc¢i Predstavnickog doma Parlamentarne skupstine
BiH Denis Zvizdi¢ i njegovi zamjenici Nebojsa Radmanovic i Borja-
na Kristo, te predsjedavajuc¢i Doma naroda PSBiH Bakir Izetbegovic i
njegovi zamjenici Dragan Covi¢ i Nikola Spiri¢ primili su 3. oktobra i
27. septembra 2019. u odvojenim posjetama novoimenovanog $efa
Delegacije Evropske unije u Bosni i Hercegovini i specijalnog pred-
stavnika EU u BiH ambasadora Johana Satlera.

Tokom susreta Zvizdic¢ je istakao da politi¢ki odnosi jo$ uvijek nisu
takvi da se moze posti¢i dogovor o sazivanju sjednice tog doma.
Radmanovi¢ je naglasio da, pored dobre zelje, EU treba da pruzi
konkretniju pomo¢ BiH jer mu se, kako je rekao, nekada ¢ini da te
pomodi nema, Sto podstice skepticizam gradana prema EU. Rekao
je i da BiH ispunjava sve vise uslova ali da je u Evropi sve vise onih
koji nisu naklonjeni prosirenju EU zbog ¢ega bi bilo bitno da EU ima
snazniji pristup prema BiH. Kristo je ukazala na ¢injenicu da je BiH
drzava tri konstutitivna naroda te da je kao predstavnica hrvatskog
naroda duzna apelirati da treba vise da se radi na provodenju odluka
domacih i medunarodnih sudova koje ¢e znaciti jednakopravnost
svih u nasoj zemlji.

Clanovi Kolegija Doma naroda PSBiH upoznali su Satlera s razli¢itim
videnjima uzroka zastoja u formiranju Vije¢a ministara BiH i parlamen-
tarnih tijela. Tokom razgovora zajednicki je ocijenjeno da je za BiH veo-
ma vazno formiranje i rad organa izvréne i zakonodavne vlasti na os-
novu op¢ih izbora 2018. na svim nivoima. Vezano za evropski put BiH,
ocijenjeno je da je povoljna okolnost to sto on uziva povjerenje vecine
stanovnika BiH. Istaknuto je i da bi trebalo stvarati uslove za izradu
akcionog plana za realizaciju prioriteta iz Misljenja Evropske komisije
a to, kako je rekao ambasador Satler, podrazumijeva i da nakon cetiri
godine zastoja profunkcionira Parlamentarni odbor za stabilizaciju i
pridruzivanje kao zajednicki forum za razmjenu stavova poslanika Ev-
ropskog parlamenta i zakonodavne vlasti BiH. Satler je podsjetio na
14 klju¢nih prioriteta iz Misljenje Evropske komisije o zahtjevu BiH za
¢lanstvo u EU, te dodao da ¢e jedan od njegovih prioriteta biti rad na
akcionom planu na njihovom ispunjenju. Spomenuo je i ratifikaciju
paketa drzavnog programu IPA 2018 za BiH, kao i ratifikaciju Kon-
vencije o uzajamnoj administrativnoj pomocdi u poreskim pitanjima.
Clanovima kolegija oba doma PSBiH uru¢en lzvjeitaj Evropske
komisije za BiH.

Pozitivno misljenje Evropske komisije predstavlja prekretnicu u odnosima BiH i EU

Predsjedavajuc¢i Doma naroda PSBiH Bakir Izetbegovi¢, predsjedavajuca
Predstavnickog doma PSBiH Borjana Kristo i zamjenik predsjedavajuceg
Doma naroda PSBiH Nikola Spiri¢ primili su 29. maja 2019. $efa Delegaci-
je i visokog predstavnika Evropske unije u BiH ambasadora Larsa - Gu-
nara Vigemarka, koji im je urucio Misljenje Evropske komisije o zahtjevu
Bosne i Hercegovine za dobivanje statusa kandidata za ¢lanstvo u EU.

Isticuci kako pozitivno Misljenje Evropske komisije predstavlja klju¢ni
trenutak i prekretnicu u odnosima BiH i EU, ambasador Vigemark nagla-
sio je da ¢e zvani¢nici Delegacije EU u BiH biti na raspolaganju domacim

institucijama za svaku vrstu podrske i pomoci u ispunjavanju preporu-
ka iz Misljenja Evropske komisije, posebno u pogledu uskladivanja
domaceg zakonodavstva sa zakonodavstvom EU.

Zahvaljujuci se Evropskoj komisiji, ambasadoru Vigemarku i pred-
stavnicima Delegacije EU u BiH na doprinosu u postizanju napretka BiH
na putu ka EU, ¢lanovi kolegija oba doma PSBiH ocijenili su da Misljenje
Evropske komisije predstavlja razlog za optimizam i podstrek za ispunja-
vanje preporuka i za provodenje reformi s ciljem sto skorijeg otvaranja
pregovora o ¢lanstvu BiH u EU.

Poslanici iz Predstavnickog doma PSBiH na 15. konferenciji COSAP-a

Delegacija Parlamentarne skupstine BiH, u kojoj su bili poslanici u Pred-
stavnickom domu PSBiH: Halid Genjac, Vojin Mitrovic¢ i Mijo Matanovic,
ucestvovala je na 15. konferenciji parlamentarnih komisija za evropske
integracije zemalja Procesa stabilizacije i pridruZivanja jugoistocne
Evrope (COSAP) koja je 14. i 15. aprila odrZzana u Beogradu. Konferen-
cija, koju je organizirao Odbor za evropske integracije Narodne skup-

Stine Republike Srbije, okupila je u¢esnike iz Bosne i Hercegovine, Sr-
bije, Albanije, Sjeverne Makedonije, Crne Gore, Bugarske i Rumunije,
koji su na dva panela razmijenili iskustva i misljenja o znacaju inter-
parlamentarne i regionalne saradnje za ubrzavanje reformi u procesu
pridruZivanja EU i o saradnji parlamenata sa civilnim drustvom u pro-
cesu evropskih integracija.

Borjana Kristo na Konferenciji predsjednika parlamenata EU

Predsjedavajuca Predstavnickog doma Parlamentarne skupstine BiH Borjana Kristo ucestvovala je 9. aprila 2019. u Be¢u na Konferenciji pred-
sjednika parlamenata Evropske unije. Na Konferenciji, koja je odrzana u okviru parlamentarne dimenzije austrijskog predsjedavanja Vije¢em EU,
razgovarano je o procesu prosirenja EU i daljnjoj podrsci EU zemljama Zapadnog Balkana u procesu evropskih integracija.

Tokom sesije pod nazivom “Evropska unija i njeni susjedi” u svom obracanju predsjedavajuca Kristo naglasila je vaznost pokretanja reformskog
procesa u BiH, jer se upravo vlastitim reformskim mjerama postavlja tempo integracije u EU. Takoder je istaknula da su svi u BiH, pored izazova
s kojima se susrecu, ipak jedinstveni u stavu da je buducénost nase zemlje u ¢lanstvu u Evropskoj uniji. Predsjedavajuca Kristo naglasila je i to da
je, Sto se tice prosirenja EU na zemlje jugoistocne Evrope, to vise proces konsolidacije evropske teritorije nego $to je proces prosirenja.

Clanovi Radne grupe Vijeéa EU dva puta u Parlamentarnoj skupstini BiH
Naredne Cetiri godine kljucne za proces evropskih integracija BiH

Clanovi Radne grupe Vije¢a Evropske unije za re- u T
gion Zapadnog Balkana (COWEB) boravili su dva
puta u radnoj posjeti BiH tokom kojih su posjetili
Parlamentarnu skupstinu BiH 21. marta, a zatim
i 1.jula2019.

Tokom prve posjete ¢lanove COWEB-a primili
su predsjedavaju¢i Doma naroda PSBiH Bakir
Izetbegovi¢, zamjenik predsjedavajuceg Doma
naroda Nikola Spiri¢ i poslanik u Predstavni¢kom
domu PSBiH Nikola Lovrinovic.

Predstavnici ovog radnog tijela EU, predvodeni
sefom Delegacije i specijalnim predstavnikom
EU u BiH ambasadorom Larsom - Gunarom Vi-
gemarkom, interesirali su se za proces formiranja
vlasti u BiH, za prioritete novog saziva PSBiH u procesu evropskih integracija, za pitanja poput procesa pomirenja, iskorjenjivanja jezika mrznje,
te pitanja obrazovanja vezano za problem dvije Skole pod jednim krovom. Isticuci da su naredne Cetiri godine klju¢ne za proces evropskih
integracija BiH, naglasena je vaznost aktivne uloge PSBiH u tom procesu. S tim u vezi, ambasador Vigemark i eksperti EU rekli su da bi bilo
potrebno da novi saziv PSBiH rijesi pitanje funkcioniranja Parlamentarnog odbora za stabilizaciju i pridruzivanje.

Zahvaljujuci se na podrsci koju drzave ¢lanice EU pruzaju BiH u procesu evropskih integracija, predstavnici PSBiH apostrofirali su ¢injenicu da u
vezi s ovim procesom postoji konsenzus svih politi¢kih subjekata u BiH. Odgovarajuci na pitanja evropskih zvani¢nika i eksperata, predstavnici
PSBiH upozorili su da se BiH suocava s odlaskom mladih ljudi iz zemlje, kao i s novim talasom migrantske krize, te zatrazili pomo¢ institucija EU
u rjeSavanju ova dva krupna problema.

Clanovi Radne grupe Vije¢a EU za Zapadni Balkan
tokom druge posjete Parlamentarnoj skupstini
BiH susreli su se s predsjedavaju¢im Kluba bos-
njackog naroda u Domu naroda PSBiH Asimom
Sarajlicem, predsjedavaju¢im Kluba srpskog na-
roda u Domu naroda PSBiH Sredojem Novicem
i zamjenikom predsjedavajuce Kluba hrvatskog
naroda u Domu naroda PSBiH Barisom Colakom.
Tokom razgovora, u kojem je ucestvovao i Sef De-
legacije i specijalni predstavnik EU u BiH ambasa-
dor Lars - Gunar Vigemark, razmijenjeni su stavovi
o daljnjem toku procesa evropskih integracija
BiH. Clanovi delegacije PSBiH istakli su da je do-
bivanje statusa kandidata za ulazak u EU jedno od
najvaznijih pitanja za BiH. Ambasadori COWEB-a naglasili su da najnovije Misljenje Evropske komisije predstavlja prekretnicu u odnosima BiH
i EU, te potvrdu napretka BiH u procesu evropskih integracija.

——

Radionica o uskladivanju zakona i izradi propisa u okviru tvining projekta EU

U Parlamentu Federacije BiH 28. oktobra 2019. odrzana je radionica
o uskladivanju zakona i izradi propisa u okviru tvining projekta EU
“Osnazivanje i daljnja podrika parlamentima u BiH u poslovima ev-
ropskih integracija” Radionica je bila fokusirana na prakti¢ne aspekte
uskladivanja domaceg prava s pravnom tec¢evinom EU kroz pregleda-
vanja Nacrta zakona o zastiti zraka. Ekspert tvining projekta na ovoj
radionici bila je Sofia Coma, stru¢na savjetnica Narodne skupstine
Madarske, a kojoj su prisustvovali zaposlenici Stru¢ne sluzbe Doma
naroda, Struc¢ne sluzbe Predstavni¢kog doma i Zajednicke sluzbe Par-
lamenta Federacije BiH.

Sef Delegacije EU u BiH Johan Satler u nastupnim posjetama
Predstavnickom domu i Domu naroda Parlamenta Federacije BiH

Predsjedavajuci Predstavni¢kog doma Parlamenta Federacije BiH Mirsad
Zaimovic primio je 6. oktobra 2019. u nastupnu posjetu sefa Delegacije
EU u BiH i specijalnog predstavnika u EU ambasadora Johana Satlera.
Razgovaralo se o aktuelnim politickim pitanjima s naglaskom na nas-
tavak socioekonomskih reformi i sto brze formiranje vlasti i na nivou
Federacije BiH i na drzavnom nivou.

Predsjedavajudi Zaimovic izvijestio je ambasadora Satlera o buducim
aktivnostima Predstavni¢ckog doma Parlamenta Federacije BiH i plani-
ranim sjednicama, te kompletiranju rukovodstva na nekoj od narednih
sjednica Doma. Razgovarano je i o tvining projektima koji se provode
u parlamentima BiH te znacaju uspostavljanja Odjela za evropske in-
tegracije oba doma Parlamenta FBiH. U toku razgovora naglasena je i
neupitnost evropske perspektive BiH kada je rije¢ o EU i NATO-u, $to
je ujedno bio i zajednicki stav. Osim navedenog, razgovaralo se i 0 mi-

grantskoj krizi i na¢inima njenog rjeSavanja, u $to moraju biti ukljuceni
svi nivoi vlasti.

U nastupnu posjetu koja je uprilicena 8. oktobra 2019. predsjedavajuci
Doma naroda Parlamenta Federacije BiH Tomislav Martinovi¢ primio
je novoimenovanog Sefa Delegacije EU u BiH ambasadora Satlera. U
ovoj nastupnoj posjeti razmijenjena su misljenja o aktuelnoj politi¢koj
situaciji, nuznoj uspostavi Vije¢a ministara BiH, ali i o buduénosti
drzave Bosne i Hercegovine. ,Bosna i Hercegovina je dio Evrope i hr-
vatski narod je jasno orijentiran ka Briselu. Svi nasi dosadasnji napori
bili su usmjereni ka dokazivanju jasne opredijeljenosti za evropske in-
tegracije’, istakao je predsjedavajuc¢i Martinovi¢. Ambasador Satler je
i ovom prilikom izrazio opredijeljenost za pomo¢ Bosni i Hercegovini
na njenom evropskom putu i ispunjavanju obaveza koje su preduslov
¢lanstvu u EU.

Pocetak tvining projekta EU u Parlamentu Federacije BiH

U Parlamentu Federacije BiH ozvanicen je 14. maja 2019. pocetak tvin-
ing projekta pod nazivom “Osnazivanje i daljnja podrska parlamentima
u BiH u poslovima evropskih integracija”.

Sastanci s predstavnicima Delegacije Evropske unije i timom tvining
projekta EU, cije ¢e provodenje voditi Narodna skupstina Madarske,
Parlament Austrije i Sabor Republike Hrvatske, odrzani su posebno s
Kolegijem Predstavni¢kog doma i Kolegijem Doma naroda Parlamenta
Federacije BiH.

Glavni cilj projekta je jacanje parlamenata u BiH i meduparlamentar-
ne saradnje, a posebno administrativnih jedinica zaduzenih za zadat-

ke EU. Ovom prilikom posebno je naglasena vaznost uspostavljanja
odjela za EU u federalnom parlamentu.

Implementatori projekta su takoder predstavili Cetiri komponente od
kojih se projekat sastoji: jacanje kapaciteta odjela za EU, jacanje sarad-
nje izmedu parlamenata u BiH po pitanjima vezanim za EU, pravno
uskladivanje i uklju¢ivanje kantonalnih skupstina, gdje je uloga fede-
ralnog parlamenta posebno naglasena. Osim prezentiranja svrhe i
ciljeva projekta, istaknuta je snazna podrska politickog rukovodstva
zemalja iz kojih dolaze implementatori, ciji je strateski cilj da sve zem-
lje Zapadnog Balkana budu dio EU i evropskih integracionih procesa.

Odrzana tematska sjednica Predstavnickog doma “Izazovi i perspektive
Federacije BiH na evropskom putu”

Tanja Fajon, ¢lanica Evropskog parlamenta iz Slovenije, boravila je
26. juna 2018. u posjeti Parlamentu Federacije BiH, a tim povodom
odrzan je sastanak zakonodavne i izvr$ne vlasti i tematska sjednica
u Predstavnickom domu “Izazovi i perspektive Federacije BiH u ev-
ropskim integracijama”. Sastanku, ¢iji je domacin bio predsjedavajuci
Predstavni¢ckog doma Parlamenta Federacije BiH Edin Musi¢, prisust-
vovali su: Lidija Bradara, predsjedavaju¢a Doma naroda, zamjenici
predsjedavajucih oba doma Mladen Boskovic i Jasenko Tufekic, Fadil
Novali¢, premijer Federacije BiH, Jelka Milicevi¢, zamjenica federalnog
premijera i ministrica finansija, Melika Mahmutbegovi¢, potpredsjed-
nica Federacije BiH, ambasador Lars-Gunar Vigemark, sef Delegacije
EU u BiH i specijalni predstavnik EU u BiH, te Edin Dilberovi¢, direktor
Direkcije za evropske integracije BiH.

Na sastanku se razgovaralo o aktuelnom stanju u Federaciji BiH, os-
tvarenom napretku, evropskoj perspektivi i obavezama Federacije
BiH, ali i svim otvorenim pitanjima koja opterecuju Federaciju BiH i
njen evropski put. Rukovodstvo zakonodavne i izvrSne vlasti u Fede-
raciji BiH informiralo je poslanicu Fajon i ambasadora Vigemarka da
je Federacija BiH, uprkos slozenim politickim prilikama, zahvaljujuci
dobroj saradnji Parlamenta i Vlade, realizirala 67% aktivnosti iz Re-
formske agende.

Poslanica Evropskog parlamenta Fajon i ambasador Vigemark obratili
su se i na tematskoj sjednici Predstavnickog doma pod nazivom “Iza-
zovi i perspektive Federacije BiH na evropskom putu” te istakli neiz-
mjernu vaznost ove sjednice, koja do sada o ovoj temi nije nikada
bila odrzana ni na drzavnom ni na entitetskom zakonodavnom nivou.
“Uvjerena sam da je za BiH jedino rje3enje Evropska unija. BiH nam je
potrebna i nadam se da ¢e se taj dijalog vlasti s Eviopskom komisijom
nastaviti ubrzanim tempom i mozda s vise motivacije’, kazala je Fa-
jon i dodala da ce poruke koje je danas ¢ula ponijeti u Brisel, gdje ¢e
se nastaviti zalagati za proSirenje na BiH. Na sjednici su se takoder
obratilii direktor Direkcije za evropske integracije BiH Edin Dilberovig,
direktor Ureda Vlade FBiH za evropske integracije Vjekoslav Camber i
profesorica na Fakultetu politickih nauka NedZma Dzananovic¢
Mirascija.

Predsjedavajuci Musi¢ zahvalio se evropskoj parlamentarki Fajon na
njenom nesebi¢nom zalaganju ne samo za ukidanje viza i zabrane na
osnovno ljudsko pravo i osjecaj slobode, vec i njenom kontinuiranom
angazmanu za priklju¢enje nase zemlje u EU. Predstavnicki dom je,
na kraju sjednice, svojim zaklju¢cima potvrdio dosadasnje opred-
jeljenje da BiH nastavi na svom putu ka evropskim integracijama i
punopravnom ¢lanstvu BiH u EU i NATO-u.




P Bilten o evropskim integracijama parlamenata u Bosni i Hercegovini Broj 3
Aktivnosti Narodne skupstine Republike Srpske

Predsjednik Cubrilovi¢ razgovarao sa sefom Delegacije EU u BiH o Misljenju Evropske komisije o
zahtjevu BiH za dobivanje kandidatskog statusa za ¢lanstvo u EU

Snazna podrska Narodne skupstine Republike Srpske evropskom putu

— —_ —

Predsjednik Narodne skupstine Republike Srpske Nedeljko Cubrilovi¢ razgovarao je 6. juna 2019. u Banjoj Luci sa $efom Delegacije Evropske unije u
Bosni i Hercegovini ambasadorom Larsom-Gunarom Vigemarkom o Misljenju Evropske komisije o zahtjevu BiH za dobivanje kandidatskog statusa
za ¢lanstvo u Evropskoj uniji.

Predsjednik Cubrilovi¢ je tokom susreta istakao da je Republika Srpska odlu¢na i spremna da provodi reforme radi ubrzanja evropskog puta, ali da
ne moze da pristane na rjesenja koja bi u tom procesu dovela do nepotrebnog prijenosa nadleznosti.

Komentirajuci preporuke Evropske komisije o problemima u pravosudu, predsjednik Cubrilovi¢ istakao je da je potrebno prvo rijesiti pitanje odlas-
ka stranih sudija iz Ustavnog suda BiH, jer to nema nijedna drzava Evropske unije. Kada
je rije¢ o problemu funkcioniranja razlicitih nivoa vlasti u BiH, o kojima se takoder govo-
ri u preporukama Evropske komisije, Cubrilovi¢ je rekao da je neophodno insistirati na
primjeni mehanizma koordinacije i sve eventualne reforme i izmjene propisa bazirati u
okviru ovog mehanizma.

Sastanku su prisustvovali potpredsjednici Narodne skupstine Republike Srpske Milan
Petkovi¢ i Senad Brati¢, kao i ¢lanovi skupstinskog Odbora za evropske integracije i re-
gionalnu saradnju.

Podsje¢amo, predstavnici Delegacije EU u Bosni i Hercegovini 29. maja 2019. urucili su
rukovodstvu Narodne skupstine Republike Srpske i ¢lanovima Odbora za evropske in-
tegracije i regionalnu saradnju pozitivno Misljenje Evropske komisije o aplikaciji BiH za
status kandidata za ¢lanstvo u EU i Analiticki izvjestaj.

U ime Narodne skupstine dokumenti su uruceni potpredsjednicima parlamenta Sonji
Karadzi¢ Jovicevi¢ i Milanu Petkovi¢u. Potpredsjednica Sonja Karadzi¢ Jovicevic istakla
je opredijeljenost Republike Srpske za evropske integracije, dok je potpredsjednik Milan
Petkovi¢ naglasio da su predstavnici Republike Srpske zadovoljni pozitivnim Misljenjem
Evropske komisije. Sastanku je prisustvovao i generalni sekretar Narodne skupstine Ne-
bojsa Zgonjanin, predstavnici kabineta predsjednika i sluzbe Narodne skupstine.

Cubrilovi¢-Satler: Dobra saradnja s EU =

Predsjednik Narodne skupstine Republike Srpske Nedeljko Cubrilovi¢
razgovarao je 11. oktobra 2019. u Banjoj Luci sa Sefom Delegacije Ev-
ropske unije u Bosni i Hercegovini ambasadorom Johanom Satlerom.
Predsjednik Cubrilovi¢ pozelio je dobrodoslicu novoimenovanom 3efu
Delegacije Evropske unije u BiH i istakao da institucije Republike Srpske
imaju veoma korektnu saradnju s Delegacijom Evropske unije, izrazava-
juci uvjerenje da ¢e ona dobra biti nastavljena.

Cubrilovi¢ je rekao da je Narodna skupstina Republika Srpske jedno-
glasno izrazila opredijeljenost za evropske integracije, te da intenzivno
radi kako bi donijela zakone i druge akte koji treba da omoguce dostiza-
nje odredenih evropskih standarda, bez obzira na to kada ce BiH postati
punopravna ¢lanica Evropske unije.

Sastanak rukovodstva Narodne skupstine Republike Srpske s predstavnicima novog tvining
projekta EU

Jacanje sluzbe parlamenta po standardima Evropske unije

Povodom pocetka novog tvining projekta Evropske unije pod nazivom
+,Unapredenje i nastavak podrske parlamentima u Bosni i Hercegovini u
poslovima evropskih integracija‘, vrijednog 2,3 miliona eura, predsjed-
nik Narodne skupstine RS-a Nedeljko Cubrilovi¢ razgovarao je 16. maja
2019. s predstavnicima parlamenata Madarske, Austrije i Hrvatske, koji
su nosioci ovog projekta. Predstavnik Narodne skupstine Madarske i
rukovodilac projekta Zoltan Horvat istakao je na sastanku da je cilj no-
vog tvining projekta jacanje kapaciteta sluzbi Parlamentarne skupstine
BiH, Narodne skupstine Republike Srpske, Parlamenta Federacije BiH,
Skupstine Breko Distrikta BiH, kao i kantonalnih skupstina, u obavljanju
poslova u vezi s procesom evropske integracije zemlje.“Narodna skup-
stina Republike Srpske dat ¢e maksimalan doprinos u realizaciji ovog
projekta, kao $to je to ¢inila i ranijih godina’, kazao je Cubrilovi¢. Pred-
sjednik Cubrilovi¢ zahvalio se predstavnicima parlamenata Madarske,
Austrije i Hrvatske na obecanoj podrsci u okviru novog tvining projekta,
istakavsi da je u pitanju projekat podrske EU parlamentarnim sluzbama
u BiH kojim se omogucava usvajanje najvisih evropskih parlamentarnih
standarda u radu. O ciljevima i planovima za realizaciju tvining projekta
istog dana u parlamentu, na odvojenim sastancima, s predstavnicima
projekta razgovarali su i generalni sekretar Narodne skupstine Repub-
like Srpske Nebojsa Zgonjanin, kao i zamjenik predsjednika Odbora
za evropske integracije i regionalnu saradnju Aleksandar Glavas i ¢lan

Sastanci s ekspertima tvining projekta

Clanovi Odbora za evropske integracije i regionalnu saradnju
Narodne skupstine Republike Srpske odrzali su 1. novembra 2019.
u prostorijama parlamenta sastanak s ekspertima tvining projekta
Brunom Diasom Pinheirom i Laslom Juhacom. Tokom sastanka bilo
je rijeci o aktuelnim dogadajima u vezi s Misljenjem i analitickim
izvjestajem Evropske komisije, kao i sa ulogom i zadacima Odbora

Odbora Srdan Mazalica. Generalni sekretar parlamenta istakao je da ¢e
sluzba parlamenta i Odsjek za evropske integracije i medunarodne ak-
tivnosti biti posveceni realizaciji zadataka i usvajanju preporuka novog
tvining projekta.

Clanovi Odbora za evropske integracije i regionalnu saradnju upoznali
su predstavnike tvining projekta s aktivnostima Odbora, istakavsi po-
trebu daljnjeg uskladivanja domaceg zakonodavsta s pravnom tecevi-
nom EU.

u procesu evropskih integracija.

U Narodnoj skupstini Republike Srpske 6. novembra 2019. odrzan
je zajednicki sastanak Odbora za evropske integracije i regionalnu
saradnju i Odbora za zastitu okolisa s ekspertom tvining projekta
Gaborom Baranjijem na kojem je razgovarano o pravnoj tecevini
EU u oblasti upravljanja otpadom i zastite okolisa.




* X
* *
* *
* *

* ek

Bilten o evropskim integracijama parlamenata u Bosni i Hercegovini
Aktivnosti Skupstine Brcko Distrikta Bosne i Hercegovine

Broj 3

U Skupstini Brcko Distrikta BiH odrzan sastanak o novom tvining projektu

Evropske unije

U Skupstini Br¢ko Distrikta BiH 17. maja 2019. godine odrzan je sas-
tanak predsjednika Skupstine Br¢ko Distrikta BiH Eseda Kadrica,
predsjedavajuceg Komisije za evropske integracije Urosa Vojnovica i
predstavnika Stru¢ne sluzbe Skupstine s predstavnicima Delegacije
Evropske unije u Bosni i Hercegovini, predstavnicima Narodne skup-
stine Madarske i Sabora Republike Hrvatske koji zajedno s Parlamen-
tom Austrije provode novi tvining projekat.

Zoltan Horvat, voda tvining projekta, prezentirao je aktivnosti cCije je
provodenje planirano u naredna 24 mjeseca, a Ciji je cilj jacanje funk-
cioniranja administrativnih struktura parlamenata u BiH za poslove
integracija u EU, pruzanje pomoci za provodenje parlamentarnih ak-

cionih planova za evropske integracije, produbljivanje saradnje parla-
menata BiH u pitanjima evropskih integracija, uklju¢enost kantonalnih
skupstina u pitanja evropskih integracija, kao i daljnje ubrzanje i po-
boljsanje procesa zakonodavnog uskladivanja BiH.

Dzenita Poli¢, predstavnica Delegacije EU u Bosni i Hercegovini, upo-
znala je prisutne o projektima koje provodi Delegacija s ciljem podrske
parlamentima u BiH.

Predsjedavajuci Komisije za evropske integracije Uro$ Vojnovic izrazio
je zadovoljstvo novim tvining projektom i istakao da ¢e u saradniji sa
ostalim poslanicima iz Komisije uciniti sve da Skupstina Brcko Distrikta
BiH u potpunosti provede ovaj projekat i Akcioni plan.

Komisija za evropske integracije razmatrala izvjestaj o realizaciji
Akcionog plana za provodenje mjera iz Reformske agende

Komisija za evropske integracije Skupstine Brcko Distrikta
BiH odrzala je 16. maja 2019. godine 13. redovnu sjednicu
na kojoj je razmatran izvjestaj o realizaciji Akcionog plana
za provodenje mjera iz Reformske agende za Bosnu i Her-
cegovinu za period 2015-2018, kao i lista projekta koji se
finansiraju iz kreditnih i donatorskih sredstava.

Sastanku su prisustvovali Sef Odjeljenja za evropske in-
tegracije, predstavnici nekoliko odjeljenja Vlade Brc¢ko
Distrikta BiH koji raspolazu sredstvima za realizaciju
odredenih projekata, kao i predstavnici Ureda Evropske
unije i predstavnik Misije OSCE-a u Brc¢ko Distriktu BiH.
Sef Odjeljenja za evropske integracije Vlade Breko Distrik-
ta BiH Miroslav Gelji¢ izvijestio je ¢lanove Komisije o fazi
provodenja mjera iz Akcionog plana i rekao da od ukup-
no 62 mjere status zavrsenih ima njih 15. Kontinuirano se
provodi 12 mjera, u toku je provodenje 23, za pet mjera
nije zapoceto provodenje, a sedam mjera ima sporan sta-
tus. Konstatirano je da je u odnosu na posljednji izvjestaj
o provodenju mjera iz Akcionog plana koji je Odjeljenje
za evropske integracije podnijelo Komisiji za evropske in-
tegracije postignut odredeni napredak ali da, s obzirom
na vaznost ovog dokumenta koji obuhvata Sirok spektar
mjera u oblastima ekonomije, socijalne zastite, uprave
i vladavine prava, procenat realiziranih mjera nije na za-
dovoljavaju¢em nivou.

Komisija je razmatrala i listu projekata koji se finansiraju iz kreditnih i donatorskih sred-
stava kako bi se sagledao status projekata koji su zapoceti, faza njihovog provodenja
kao i da se predstavnici odjeljenja Vlade izjasne o tome da li su neophodna dodat-
na sredstva u budzetu za njihovo sufinansiranje. Konstatirano je da je ve¢ dobivena
sredstva neophodno efikasnije realizirati i provoditi, kao i da Brcko Distrikt BiH treba
da koristi vise moguc¢nosti koje Evropska unija pruza kroz finansiranje i sufinansiranje
raznih projekata.

Takoder su pozvani predstavnici svih odjeljenja da Komisiji za evropske integracije do-
stave zahtjeve za sredstva koja su neophodna za sufinansiranje projekata kako bi ona
bila osigurana u budzetu za narednu godinu.

Provodenje preporuka iz Akcionog plana za Skupstinu Brcko Distrikta BiH
razmatrana na Komisiji za El

Provodenje preporuka iz Akcionog plana za Skupstinu Breko Distrikta
BiH za unapredenje njene uloge u kontekstu EU integracija u sklopu
tvining projekta bila je glavna tema 14. redovne sjednice Komisije za
evropske integracije odrzane 24. septembra 2019. godine.

Tvining projekat “Osnazivanje i nastavak podrske parlamentima u BiH
u poslovima evropskih integracija’, koji se trenutno provodi i koji fi-
nansira Evropska unija, izmedu ostalog, olak$ava i podrzava reviziju
Akcionog plana za Skupstinu Brcko Distrikta BiH s ciljem jaanja njene

uloge u kontekstu evropskih integracija.

Predvideno je da se uz saradnju eksperta tvining projekta i savjetnika
za EU pitanja u Skupstini Br¢ko Distrikta BiH sacini azurirana verzi-
ja Akcionog plana i da se kao takva predlozi Skupstini na usvajanje.
Ocijenjeno je da je redovnim pra¢enjem primjene Akcionog plana
Komisija za evropske integracije zna¢ajno unaprijedila procenat pro-
vedenih preporuka i time pomogla napretku Skupstine Br¢ko Distrik-
ta BiH u pogledu EU integracija.

Odrzana konsultativna radionica o temi predstojecih poslova i izazova

Komisije za evropske integracije

U okviru 15. sjednice Komisije za evropske integracije 29. ok-
tobra 2019. godine odrzana je konsultativna radionica o temi
predstoje¢ih poslova i izazova ove skupstinske komisije. Ra-
dionica je organizirana u okviru EU tvining projekta “Podrska
Evropske unije parlamentima u BiH u poslovima evropskih in-
tegracija“, a u njenom radu ucestvovali su: Bruno Dias Pinherio,
stalni predstavnik portugalskog parlamenta u Evropskoj uniji, i
Laslo Juhas, predsjedavajuci Sekretarijata Komisije za evropske
poslove, zamjenik predsjedavaju¢eg Odjeljenja za komisije
Narodne skupstine Madarske.

Tokom konsultativne radionice oni su s ¢lanovima Komisije za
evropske integracije podijelili saznanja o najnovijem razvoju
dogadaja u EU, ciljevima koji moraju biti dostignuti i obavezama
koje moraju biti ispunjene i upoznali ih s najboljim slucajevima
iz prakse komisija za evropske integracije zemalja koje su presle
put kandidature za ¢lanstvo u EU. Clanovi Komisije takoder su
razmatrali izvjeStaje o provodenju preporuka iz Akcionog plana
za Skupstinu Br¢ko Distrikta BiH za unapredenje njene uloge u
kontekstu EU integracija s prethodne dvije sjednice Komisije za
evropske integracije.

Najava dogadaja u vezi s EU u narednom tromjesecju

14. januar 2020. godine, Tematska sjednica Predstavnickog doma Parlamenta Federacije Bosne i Hercegovine
Parlament Federacije Bosne i Hercegovine, o temi“Ispunjavanje obaveza Bosne i Hercegovine iz Ugovora o uspostavljanju Ener-
Sarajevo getske zajednice - status implementacije u Federaciji BiH".

28. januar 2020. godine, Na poziv predsjednika Evropskog parlamenta Davida Marie Sasolia planirano je
Evropski parlament, odrzavanje “Samita Evropskog parlamenta i predsjednika parlamenata zemalja Za-

Brisel padnog Balkana”.

Leksikon termina EU

EVROPSKI PARLAMENT

EVROPSKA KOMISIJA

EVROPSKO VIJECE

Kao jedna od prvih zajednickih institucija, Evropski parlament nastao je stapanjem skupstina Evropske
zajednice za ugalj i ¢elik, Evropske ekonomske zajednice i Evropske zajednice za atomsku energiju u
jedinstvenu Skupstinu, a ¢inili su ga delegati zakonodavnog organa drzava ¢lanica. lako je njegovo
osnivanje bilo potvrdeno jo$ Rimskim ugovorima 1958. godine, prvo neposredno biranje poslanika
u Evropskom parlamentu realizirano je u junu 1979. godine i od tada se izbori odrzavaju svakih pet
godina. Broj poslani¢kih mjesta za drzave ¢lanice odreden je Osnivackim ugovorima i njihovim re-
vizijama te on odraZzava broj stanovnika drzava ¢lanica. Izbori se organiziraju u svakoj drzavi ¢lanici,
a na tim izborima pravo glasa, te pravo kandidiranja imaju ne samo drzavljani drzave koja popunjava
svoju kvotu nego i drzavljani druge drzave ¢lanice koji imaju prebivaliste u toj drzavi. To je jedno od
novih politi¢kih prava koje uzivaju gradani Evropske unije nastalo uvodenjem instituta evropskog
gradanstva. U Evropskom parlamentu, ¢ije je sjediste u Strazburu, izabrani poslanici rasporedeni su
prema politickim grupama zavisno od opredjeljenja koja zastupaju. Rad Parlamenta organiziran je
putem odbora ¢iji broj i oblasti koje pokrivaju prate oblasti nadleznosti Evropske unije. Evropski par-
lament ima svog predsjednika i 14 potpredsjednika te $est komesara. Osim toga, Parlament ima svoja
politicka tijela, a to su: Konferencija predsjednika koju ¢ine predsjednici politickih grupa i predsjednik
Evropskog parlamenta i zaduzena je za organizaciju rada Parlamenta, Ured Evropskog parlamenta
koji Cine 14 potpredsjednika i Sest komesara koji su zaduzeni za unutrasnje funkcioniranje Parla-
menta i komesari koji su zaduZeni za administraciju i finansije. Sjediste Sekretarijata Parlamenta je u
Briselu i Luksemburgu. Tri glavne uloge Evropskog parlamenta su: zakonodavna, koju dijeli s Vijecem
Evropske unije i Evropskom komisijom a odnosi se na saradnju, odobravanje, zajednicko odlucivanje i
konsultacije; demokratski nadzor koji provodi nad drugim institucijama Evropske unije, prvenstveno
nad Evropskom komisijom, i odlucivanje o budZetu, zajedno s Vije¢cem Evropske unije i Evropskom
komisijom. Vise informacija na: https://www.europarl.europa.eu/portal/en

Kao zajednicka institucija Evropske unije, Evropska komisija osnovana je Ugovorom o spajanju 1965.
godine. Od tada Komisija djeluje kao politicko i izvr$no tijelo Evropske unije s tri osnovna zadatka:
pripremanje i predlaganje propisa koje Salje drugim nadleznim tijelima (Vijecu Evropske unije i Ev-
ropskom parlamentu) na odlucivanje (pravo zakonodavne inicijative); izvr$na i nadzorna ovlastenja
na osnovu kojih donosi brojne provedbene propise (smjernice, uredbe, odluke) kojima se omogucava
primjena propisa Vijeca Evropske unije. Komisija ima ovlastenje nadzora u odnosu na druge drzave
¢lanice time sto ih moze tuziti Evropskom sudu pravde za povredu osnivackih ugovora. Osim toga,
Komisija ima i vaznu ulogu u vanjskoj politici Evropske unije koja se ocituje u koordinaciji finansijske
i tehnicke pomoci drzavama srednje i isto¢ne Evrope, vodenju pregovora za prijem u ¢lanstvo novih
drzava, te kao trgovinski pregovara¢ Evropske unije. Clanovi Evropske komisije nazivaju se kome-
sarima i imenuju se na petogodisnji mandat, a predsjednika Evropske komisije imenuje Evropsko
vijece kvalificiranom vec¢inom, dok njegovo imenovanje potvrduje Evropski parlament. Predsjednik
Evropske komisije u saradnji s Evropskim vijecem predlaze ostale ¢lanove Komisije, a cijelu Komisiju
imenuje Evropsko vijec¢e nakon odobrenja Evropskog parlamenta. Evropska komisija odgovorna je
Evropskom parlamentu i, u slu¢aju izglasavanja nepovjerenja, njeni ¢lanovi moraju podnijeti ostavku.
Sjediste Evropske komisije je u Briselu, a ona ima urede i u Luksemburgu, predstavnistva u svim zem-
ljama ¢lanicama EU i delegacije u tre¢im zemljama. Vise informacija na:
https://europa.eu/european-union/about-eu/institutions-bodies/european-commission_en

Uspostavljeno Glavom Il. Jedinstvenog evropskog akta 1986. godine, Evropsko vijece predstavlja naj-
visi politicki organ Evropske unije. Njega ¢ine Sefovi drzava i vlada ¢lanica Evropske unije, generalni
sekretar Vijeca i visoki predstavnik za medunarodne odnose i sigurnost, ministri vanjskih poslova Uni-
je, predsjednik Evropskog parlamenta, predsjednik Evropske komisije, a po potrebi ministri ekonomi-
je i finansija i drugi resorni ministri. Evropsko vijece razmatra sva najvaznija unutrasnja i medu-
narodna pitanja, utvrduje generalnu politiku Evropske unije, daje smjernice izvrsnim organima Unije
i utvrduje rokove za izvrdenje usaglasenih prioriteta. Predsjednik Evropskog vijeca je 3ef drzave/vlade
drzave predsjedavajuce Vijecem Evropske unije. Evropsko vijece sastaje se dva puta tokom zasjeda-
nja jednog predsjednistva, odnosno Cetiri puta godisnje. Nakon svakog sastanka na vrhu (formalni,
neformalni, konsultativni) objavljuju se zakljucci predsjednistva kao zajednicki dokument, ali obave-
zujudi su samo zakljucci, preporuke ili neke druge mjere donesene na formalnim sastancima. Sjediste
ove institucije je u Briselu. Vise informacija na: https://hr.wikipedia.org/wiki/Europsko_vijece



https://www.europarl.europa.eu/portal/en

VIJECE EVROPSKE UNIJE

RADNA GRUPA ZA
ZAPADNI BALKAN (COWEB)

Ovaj organ predstavlja glas drZava ¢lanica jer zastupa interese vlada ¢lanica, uspostavljajuci tako
direktnu vezu izmedu zajednic¢kih i nacionalnih interesa. Vije¢e Evropske unije, Vijece ministara ili
Ministarsko vijece EU uspostavljeno je aktom iz Rima 1957. godine. Sastavljeno je od po jednog pred-
stavnika iz svake drzave ¢lanice na ministarskom nivou i uvijek se sastaje u istom broju. Medutim,
sastav Vijeca mijenja se u zavisnosti od teme o kojoj se na sastanku raspravlja te su u vezi s tim glavne,
tematski razlicite, konfiguracije Vijeca: op¢i i vanjski poslovi; ekonomsko-finansijski poslovi; zaposlja-
vanje, socijalna politika, zdravstvo i pitanja potrosaca; konkurentnost (unutrasnje trziste, industrija
i naucnoistrazivacki rad); transport, telekomunikacije i energetika; poljoprivreda i ribarstvo; zastita
okolisa i obrazovanje, mladi i kultura. Na osnovu strateskih smjernica Evropskog vijeca i vladinih inici-
jativa zemalja ¢lanica, Vijece Evropske unije brine o provodenju prioriteta EU, samostalno ili zajedno
s Evropskim parlamentom utvrduje propise i prenosi ovlastenja na Evropsku komisiju, te usaglasava
ekonomske politike drzava ¢lanica, a na prijedlog Evropske komisije donosi uredbe, direktive, odluke,
preporuke, deklaracije ili obavezujuce zakljucke i brine o njihovom izvrienju. Evropsko vijece takoder
zaklju¢uje medunarodne sporazume izmedu Evropske unije s jednom ili vise drzava ili s medunarod-
nim organizacijama; zajedno s Evropskim parlamentom odobrava budzet EU te na osnovu smjernica
Evropskog vijeca definira zajednicku vanjsku i sigurnosnu politiku Evropske unije. Predsjedavanje
Vije¢em Evropske unije prenosi se svakih $est mjeseci na onog ministra Cija je zemlja polugo-
disnji predsjedavajuci Unijom. U radu ovog vije¢a pomaze Odbor stalnih predstavnika COREPER, koji
imaju funkciju ambasadora drzava ¢lanica pri EU i Generalni sekretarijat na ¢ijem je ¢elu generalni
sekretar koji je istovremeno i visoki predstavnik EU za vanjsku i sigurnosnu politiku. Zasjedanja se
odrZavaju u Briselu i u Luksemburgu. Vise informacija na:
http://dei.gov.ba/dokumenti/default.aspx?id=4909&langTag=bs-BA

Radna grupa za Zapadni Balkan je radno tijelo Evropske unije, tacnije Vijec¢a EU, koje djeluje na nivou
eksperata drzava ¢lanica, ali se sastaje i na politickom nivou, npr. na nivou politickih direktora mini-
starstava vanjskih poslova drzava ¢lanica. Zadatak mu je da prati aktuelno stanje u regiji i da priprema
prijedloge odluka, zaklju¢aka, mjera i ugovora u vezi sa Zapadnim Balkanom.

